
Hayati Erti Syukur 
 

Bersyukur bermaksud menzahirkan rasa penghargaan atas sesuatu 
nikmat. Ia adalah satu manifestasi sikap merendah diri dan latihan 
menjauhkan diri daripada sifat sombong. 
 
Bersyukur adalah sifat seorang hamba yang tunduk kepada Tuhannya. Ia 
menjadi benteng kepada sifat-sifat buruk (sifat mazmumah) seperti hasad 
dengki, mengadu domba, fitnah-menfitnah  atau membawang serta riak 
dan takbur. Seseorang yang bersyukur akan sentiasa mengingatkan 
dirinya serta orang di sekelilingnya untuk berbuat baik sesama insan. 

 

Rasa syukur itu menjadikan kita berasa cukup dengan apa yang sedang 
dinikmatinya. Angan-angan untuk lebih berjaya dalam kehidupan masih 
ada tetapi ia diiringi dengan perasaan cukup dengan apa yang ada. 
Perasaan cukup ini membantu ke arah mendiamkan jiwa yang sentiasa 
gusar mengenangkan ujian dalam kehidupan. Rasa gusar hati inilah yang 
membelenggu kebanyakan manusia lantas mewujudkan persaingan yang 
tidak sihat seperti hasad dengki. 

 

Marilah kita sama-sama bermuhasabah diri dan mengajar diri supaya 
selalu bersyukur di dalam apa jua keadaan. Ianya secara tidak langsung 
dapat memberi ketenangan dan juga mempertingkatkan kualiti diri 
seterusnya dapat menzahirkan Warga MATRADE yang lebih matang dan 
berintegriti. 


